
 

Rheoliadau Amlosgi (Cymru 
a Lloegr) 2008  
 
Arweiniad diwygiedig i ymarferwyr 

meddygol sy'n llenwi Ffurflen Amlosgi 4 

mewn cyfnod o argyfwng 
 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Mawrth 2020 

 

Bydd Rheoliadau Amlosgi (Cymru a Lloegr) 2008 yn cael eu haddasu pan fydd 

darpariaethau penodol yn Neddf Coronafeirws 2020 yn cael eu gweithredu.   

 

Mae’r Arweiniad diwygiedig hwn yn gymwys yn unig pan fydd y Rheoliadau wedi’u 

haddasu mewn grym. 

 

Ni ddylid defnyddio unrhyw fersiwn arall o’r Arweiniad hwn yn ystod y cyfnod hwnnw. 

 

Ni fydd yr Arweiniad diwygiedig bellach yn berthnasol pan fydd y Rheoliadau wedi’i 

haddasu yn peidio â bod mewn grym.  

 

Os nad ydych yn siŵr a yw’r Arweiniad diwygiedig hwn yn berthnasol yn eich achos chi, 

dylech ymgynghori â www.gov.uk/government/collections/cremation-forms-and-guidance 

neu gysylltu â coroners@justice.gov.uk  

 

Mae’r arweiniad diwygiedig wedi’i amlygu mewn blychau testun pinc. 

Crynodeb  

 

 

 

 

 

 

• Mae'n rhaid i chi ateb bob cwestiwn ar y ffurflenni hyn.  

• Mae'r canolwr meddygol yn debygol o wrthod ffurflenni na ellir eu darllen felly 

ysgrifennwch yn glir os gwelwch yn dda.  

 

 

 

 

 

 

 

 

 

 

Bydd Rheoliadau Amlosgi (Cymru a Lloegr) 2008 yn cael eu haddasu pan fydd 

darpariaethau penodol yn Neddf Coronafeirws 2020 yn cael eu gweithredu. 

Pan fydd y Rheoliadau wedi’u haddasu mewn grym mae’r gofyniad am dystysgrif feddygol 

gadarnhaol (ffurflen Amlosgi 5) yn cael ei ddileu. Yr unig dystysgrif feddygol fydd ffurflen 

Amlosgi 4. 

Mae’r arweiniad hwn yn diwygio’r Arweiniad a gyhoeddir i Ymarferwyr Meddygol ar lenwi 

tystysgrifau meddygol amlosgi o dan Reoliadau Amlosgi (Cymru a Lloegr) 2008. 

Mae’r Arweiniad diwygiedig hwn yn berthnasol yn unig pan fydd y Rheoliadau wedi’u 

haddasu mewn grym. 

Os gofynnir i chi lenwi ffurflen Amlosgi 5 pan fyddwch yn credu bod y Rheoliadau wedi’u 

haddasu mewn grym, cysylltwch â’ch amlosgfa neu coroners@justice.gov.uk i gael 

cadarnhad. 

Yn absenoldeb tystysgrif feddygol gadarnhaol (ffurflen Amlosgi 5) gall y canolwr meddygol 

gysylltu â chi ag ymholiadau os nad yw ffurflen Amlosgi 4 yn cynnwys asesiad manwl ac eglur 

o achos y farwolaeth, a/neu os nad yw’n cynnwys manylion cyswllt y sawl a fu’n gofalu am yr 

ymadawedig a all ddarparu gwybodaeth ategol ychwanegol. I hwyluso gweithrediad esmwyth 

y system amlosgi, dylech sicrhau eich bod yn cynnwys yr wybodaeth hon.  

Rydym yn disgwyl y bydd yr ymarferydd meddygol sy'n llofnodi ffurflen Amlosgi 4 naill ai  

• wedi gweld yr ymadawedig yn y 28 diwrnod cyn eu marwolaeth – sy’n cynnwys 

ymgynghoriadau fideo/llafar, neu wedi gweld yr ymadawedig ar ôl y farwolaeth; neu 

• eu bod yn gwybod bod ymarferydd meddygol arall wedi gweld yr ymadawedig yn y 28 

diwrnod cyn y farwolaeth - sy’n cynnwys ymgynghoriadau fideo/llafar, neu wedi gweld yr 

ymadawedig ar ôl y farwolaeth 

• Dulliau o farw, e.e. mae "pall ar sawl organ" neu "trawiad ar y galon" yn annerbyniol 

fel achos marwolaeth ac mae'r canolwr meddygol yn debygol o wrthod ffurflenni sydd heb 

nodi achos marwolaeth priodol.  
• Mae “Henaint” fel unig achos marwolaeth yn dderbyniol at ddibenion cofrestru ar 

gyfer pobl dros 80 oed, ond dylech wybod bod canolwyr meddygol yn cael eu cynghori i 

fod yn ochelgar os rhoddir "henaint" fel achos marwolaeth a gallent wneud ymholiadau 

pellach 

 

 

 

 

• Dylech lenwi’r ffurflenni cyn gynted ag y bo modd: mae unrhyw oedi mewn 

perthynas ag angladdau'n annheg i deuluoedd mewn profedigaeth.  

• Rhaid i ymarferwyr meddygol ffurflen Amlosgi 4 fod yn gofrestredig a dal trwydded i 

ymarfer gyda'r Cyngor Meddygol Cyffredinol. Mae hyn yn cynnwys cofrestriad dros dro 

neu dymhorol.  

 

 

 

 

 

 

 

 

 

 

 

 

• Mae Covid-19 yn achos marwolaeth uniongyrchol neu isorweddol derbyniol. 

• Mae Covid-19 yn glefyd hysbysadwy o dan Reoliadau Diogelu Iechyd (Hysbysu) 

2010 ond nid yw marwolaeth a achoswyd gan feirws Covid-19 yn rheswm ynddo’i hun i 

hysbysu’r crwner o’r farwolaeth. 

Trosolwg cyffredinol o'r Rheoliadau 

Amlosgi  

• Ni all canolwyr meddygol awdurdodi amlosgiad heblaw bod y ffurflenni perthnasol 

wedi cael eu llenwi'n gywir yn unol â'r rheoliadau.  

  

• Mae gan y canolwr meddygol y grym statudol i wrthod tystysgrifau meddygol 

anghyflawn a gallent wrthod awdurdodi'r amlosgi nes bydd yr holl dystysgrifau a ffurflenni 

wedi eu llenwi’n foddhaol.  

  

• Mae gan ganolwyr meddygol hefyd y grym i wneud unrhyw ymholiadau y maent yn 

eu hystyried yn angenrheidiol am ffurflen neu dystysgrif.  

  

• Dylech helpu canolwyr meddygol i wneud eu dyletswyddau drwy lenwi'r dystysgrif 

feddygol yn llawn ac yn gywir, a thrwy ymateb i unrhyw ymholiadau pellach mewn ffordd 

mor gynorthwyol ag sy’n bosib.  

  

• Nid oes angen llenwi ffurflen Amlosgi 4 pan fydd y farwolaeth wedi ei chyfeirio at 

grwner, neu os yw'r cais yn ymwneud ag amlosgi darnau corff, baban marw-anedig neu 

weddillion datgladdedig o berson marw oedd eisoes wedi’i gladdu am flwyddyn neu fwy.  

 

 

 

 

 



Arweiniad diwygiedig i ymarferwyr meddygol sy'n llenwi Ffurflen Amlosgi 4 mewn cyfnod o argyfwng 

6 

Rhagarweiniad  

Mae'r arweiniad hwn yn rhoi cyngor i ymarferwyr meddygol sy'n llenwi tystysgrifau yng 

nghyswllt cheisiadau am amlosgiad. Mae'n ategu'r cyngor a roddir i ganolwyr meddygol 

amlosgfeydd. Y brif nod yw sicrhau bod ymarferwyr meddygol yn ymwybodol o ofynion y 

rheoliadau ac yn eu cyflawni a, thrwy wneud hynny, yn osgoi oedi dianghenraid i 

angladdau.  

 

 

 

 

 

 

 

 

 

 

Yr unigolion a all lofnodi Ffurflen Amlosgi 4 

1. Mae Rheoliad 17 y Rheoliadau Amlosgi'n gofyn bod y dystysgrif feddygol 

(ffurflen Amlosgi 4) yn cael ei llenwi gan ymarferydd meddygol cofrestredig sydd 

â thrwydded i ymarfer gyda'r Cyngor Meddygol Cyffredinol. Mae hyn yn cynnwys 

y rhai hynny sydd â chofrestriad dros dro neu dymhorol gyda'r Cyngor Meddygol 

Cyffredinol. 

Yr unigolion a all lofnodi Ffurflen Amlosgi 5 

 

 

Gellir lawrlwytho ffurflen Amlosgi 4 o’n gwefan yn 

www.gov.uk/government/collections/cremation-forms-and-guidance 

Ni fydd ffurflen Amlosgi 4 yn newid pan fydd darpariaethau penodol yn Neddf Coronafeirws 

2020 yn cael eu gweithredu. Mae’r arweiniad isod yn cynnwys gwybodaeth fanwl ar sut y dylai 

cwestiynau penodol ar ffurflen Amlosgi 4 gael eu hateb yn ystod y cyfnod hwn. 

Ar ôl ei llenwi dylid anfon ffurflen Amlosgi 4 yn uniongyrchol at ganolwr meddygol yr amlosgfa. 

Gellir anfon ffurflen Amlosgi 4 yn electronig fel copi wedi’i sganio o’r ffurflen wedi’i llenwi a’i 

llofnodi neu gyda llofnod electronig.  

Efallai y gofynnir i chi lenwi ffurflen sydd yn un ‘bersonol’ ar gyfer pob amlosgfa, sy’n cynnwys 

nodiadau esboniadol ymylol. Efallai na fydd ffurflenni lle gwnaed newidiadau sylweddol yn 

cydymffurfio â’r gofynion statudol ac efallai na fyddant yn ddilys i’w defnyddio. Os oes gennych 

unrhyw amheuon ynglŷn â’r ffurflenni, dylech holi rheolwr yr amlosgfa. Ni ellir bellach 

ddefnyddio’r ffurflenni a wnaed o dan Reoliadau blaenorol 1930. 

Mae’r adran hon wedi’i dileu gan mai’r newid allweddol yn ystod y cyfnod hwn yw nad oes 

gofyniad am Ffurflen Amlosgi 5 

7. Dylech wybod bod achosion y Cyngor Meddygol Cyffredinol ac achosion troseddol 

wedi dwyn achosion llwyddiannus yn erbyn ymarferwyr meddygol sydd wedi llenwi'r 

ffurflenni yn anghywir. 

Deintyddion 

 
Nid yw deintyddion yn gymwys i lofnodi’r dystysgrif feddygol. 

Llenwi Ffurflen Amlosgi 4 (Tystysgrif 
Feddygol) (yn cymryd lle ffurflen B) 

 

 

 

 

 

 

13. Mae talfyrru achosion marwolaeth yn annerbyniol lle mae'r talfyriad yn aneglur, 

anarferol neu'n amwys; mewn achosion o'r fath, mae'r canolwr meddygol yn debygol o 

ofyn rhagor o gwestiynau i chi. Dylech lofnodi'r ffurflen gyda llofnod llawn, nid talfyriad. Ni 

chewch ddefnyddio stamp.  

14. Mae'n rhaid i chi lenwi’r ffurflen eich hun. Ni chaiff unigolyn arall ei llenwi ar eich 

rhan.  

15. Bydd canolwyr meddygol yn disgwyl i'r dystiolaeth a nodir ar y dystysgrif ddangos 

seiliau clinigol cadarn ar gyfer yr achos marwolaeth a roddwyd, a dylech gofio hyn wrth 

lenwi ffurflen Amlosgi 4. 

12. Y gwallau sy'n digwydd amlaf wrth lenwi’r ffurflenni hyn yw:  

• Methu at ateb yr holl gwestiynau'n llawn  

• Dileu cwestiynau  

• Llenwi ffurflenni'n anghywir; a 

• Llawysgrifen na ellir ei darllen 

Hawl i Archwilio 

 

 

 

 

 

 

 

 

 

 

 

16. Mae'r paragraffau nesaf yn ymdrin â rhai materion cyffredin eraill.  

 

Pan fyddwch yn llenwi ffurflen Amlosgi 4 dylech fod yn ymwybodol fod gan y ceisydd am 

amlosgiad yr hawl i archwilio’r ffurflen hon. Dylech felly gadw mewn cof y gallai peth o’r 

wybodaeth sydd ei hangen yn y ffurflen (cwestiynau 9 a 12 yn benodol) fod wedi’i rhoi yn 

gyfrinachol gan yr ymadawedig. Os yw’r wybodaeth hon wedi’i chynnwys yn y ffurflen gallai 

gael ei datgelu i’r ceisydd am yr amlosgiad, os byddant yn dewis archwilio’r ffurflen, a gallai 

hyn i bob pwrpas dorri cyfrinachedd yr ymadawedig. Felly, efallai y byddwch am roi’r 

wybodaeth i’r canolwr meddygol ar ddalen ar wahân o bapur wedi’i marcio fel 

CYFRINACHOL, ac wedi’i hamgáu â ffurflen Amlosgi 4. Dylech nodi hefyd eich rhesymau 

am wneud hyn. Dylech sicrhau hefyd bod eich llawysgrifen yn ddarllenadwy. 

I sicrhau cyfrinachedd ffurflenni Amlosgi 4 dylid ei hanfon neu ei rhoi i'r sawl sydd i'w 

derbyn mewn amlen wedi selio gyda'r cyfeiriad a'r gair CYFRINACHOL wedi’u nodi’n glir 

arni. Neu, os yw am gael ei hanfon yn electronig, dylid ei hanfon yn uniongyrchol at y sawl 

sydd i fod i'w derbyn. Lle bo'n briodol, efallai y byddwch eisiau rhoi gwybod i bartïon eraill 

sydd â diddordeb bod y ffurflen wedi'i llenwi a'i hanfon, fel y cyfarwyddwr angladdau neu’r 

ceisydd. 

Ffurflen Amlosgi 4 - Tystysgrif Feddygol  

CWESTIWN 5: “YMARFERYDD MEDDYGOL ARFEROL” 

17. Fel arfer, ystyrir mai’r ymarferydd meddygol arferol yw meddyg teulu’r ymadawedig. 

Lle bo’r ymadawedig wedi bod yn glaf mewnol yn yr ysbyty, dylid ystyried mai’r ymarferydd 

meddygol a oedd wedi gofalu amdano ef/amdani hi am y mwyafrif o’r cyfnod yn yr ysbyty, 

yw’r ymarferydd meddygol arferol. Lle’r oedd yr ymadawedig wedi bod yn glaf mewnol yn 

yr ysbyty am un cyfnod byr o amser, efallai y byddai’n well ystyried meddyg teulu’r claf fel 

yr ymarferydd meddygol arferol, yn hytrach na’r ymarferydd meddygol yn yr ysbyty a oedd 

wedi gofalu amdano/amdani. Cydnabyddir bod llawer o gleifion mewn ysbytai yn cael eu 

trin gan nifer o ymarferwyr meddygol.  

 

 

 

CWESTIWN 6: “AM FAINT O AMSER Y BUOCH CHI'N GOFALU 

AM YR YMADAWEDIG YN YSTOD EU SALWCH DIWETHAF?" 

 

 

 

 

 

 

 

 

 

Os byddwch yn ateb Na i’r cwestiwn ‘Ai chi oedd ymarferydd meddygol arferol yr 

ymadawedig?’ mae’n bwysig bod yr ymarferydd meddygol Arferol yn cael ei enwi yn eich 

ateb i Gwestiwn 9, yn enwedig os nad oeddech wedi gweld y claf yn ystod eu salwch olaf. 

I lenwi ffurflen Amlosgi 4 dylech 

a. fod wedi gweld yr ymadawedig yn y 28 diwrnod cyn y farwolaeth; neu 

b. fod wedi gweld corff yr ymadawedig ar ôl y farwolaeth; neu 

c. yn gwybod am ymarferydd a oedd naill ai wedi gweld yr ymadawedig yn y 28 

diwrnod cyn y farwolaeth neu sydd wedi gweld y corff ar ôl y farwolaeth. 

Mae presenoldeb ymarferydd meddygol yn cynnwys ymgynghoriadau digidol a 

gynhaliwyd drwy fideo. Fodd bynnag, ni fydd ymgynghoriad llafar yn unig (e.e. dros y 

ffôn) yn cyfrif fel eu bod wedi gweld yr ymadawedig. 

Mewn unrhyw leoliad gofal, bydd cyfnod o ofal lle bu presenoldeb yn ystod y 28 

diwrnod cyn y farwolaeth yn ddigon fel arfer. Fodd bynnag, mewn amgylchiadau 

neilltuol gall fod yn dderbyniol bod y claf wedi’i weld yn ystod cyfnod hwy, fel yn achos 

marwolaeth a gofrestrwyd yn seiliedig ar dystysgrif feddygol achos marwolaeth a 

ategwyd gan ffurflen 100A y Crwner.  

Os nad oeddech wedi gofalu am yr ymadawedig yn ystod unrhyw gyfnod cyn eu 

marwolaeth dylech roi’r ateb ‘Amherthnasol’ i gwestiwn 6. 

CWESTIWN 7: " Y NIFER O DDIWRNODAU AC ORIAU CYN 

MARWOLAETH YR YMADAWEDIG Y GWELSOCH CHI EF/HI YN 

FYW DDIWETHAF” 

 

 

 

 

 

CWESTIWN 8: "NODWCH Y DYDDIAD A’R AMSER Y 

GWELSOCH GORFF YR YMADAWEDIG A’R ARCHWILIAD A 

WNAETHOCH O’R CORFF” 

 

 

 

 

 

 

 

 

 

 

Os na welsoch yr ymadawedig ar unrhyw adeg cyn eu marwolaeth dylech ateb 

‘Amherthnasol’ i Gwestiwn 7. Os gwelodd ymarferydd meddygol arall yr ymadawedig cyn 

eu marwolaeth, dylai manylion am hyn gael eu nodi yng Nghwestiwn 9. 

Os mai’r tro diwethaf i chi roi gofal i’r ymadawedig oedd drwy ymgynghoriad digidol nodwch 

sawl diwrnod ac awr cyn marwolaeth yr ymadawedig y cynhaliwyd yr ymgynghoriad a 

nodwch ‘drwy fideo’ i’r dde o’r blwch ‘oriau’. Nid yw ymgynghoriadau llafar yn unig (e.e. 

dros y ffôn) yn dderbyniol i ddibenion Cwestiwn 7. 

Os oeddech wedi gweld corff yr ymadawedig atebwch Gwestiwn 8 gyda’r dyddiad a’r amser 

pan welsoch gorff yr ymadawedig a chofnod o’r archwiliad a wnaed gennych. Ni all hyn fod 

drwy gyfrwng digidol (fideo/llafar).  

Os ydych chi (neu unrhyw ymarferydd meddygol arall sy’n hysbys i chi) wedi cynnal post-

mortem ysbyty na wnaed dan gyfarwyddyd crwner (y cyfeirir atynt yn aml fel ‘archwiliad post-

mortem gyda chaniatâd) dylid nodi hynny yma gyda’r canfyddiadau ac achos y farwolaeth 

wedi’u rhoi fel ateb i Gwestiwn 11. Dylech hefyd ateb ‘Ie’ i Gwestiwn 10 os oedd y post-

mortem wedi’i gynnal neu ei oruchwylio gan ymarferydd meddygol ag o leiaf bum mlynedd o 

brofiad. 

Os na welsoch gorff yr ymadawedig, neu os cafodd ei weld gan ymarferydd meddygol arall 

sy’n hysbys i chi, dylech ateb Cwestiwn 8 fel ‘Amherthnasol’ a nodi arsylwadau’r ymarferydd 

meddygol arall yng Nghwestiwn 9 gan nodi eu henw llawn a’u rhif Cyngor Meddygol 

Cyffredinol. 

CWESTIWN 9: SYMPTOMAU A CHYFLYRAU ERAILL 

24. Dylech lenwi'r blwch hwn gyda'ch sylwadau am symptomau'r ymadawedig yn y cyfnod 

a arweiniodd at eu marwolaeth. Os bu farw'r ymadawedig yn yr ysbyty byddai'n 

ddefnyddiol pe baech yn ychwanegu'r dyddiad y cafodd ei dderbyn/ei derbyn i'r ysbyty 

oherwydd bydd hyn yn helpu'r canolwr meddygol pan fydd yn archwilio’r ffurflenni.  

 

 

 

 

 

 

 

CWESTIWN 10: ARCHWILIAD POST-MORTEM YR YSBYTY 

 

 

 

CWESTIWN 11: ACHOS Y FARWOLAETH 

26.     Dylai achos y farwolaeth fel arfer fod wedi ei nodi ar y dystysgrif feddygol am achos 

marwolaeth a anfonwyd at y Cofrestrydd Marwolaethau. Dylech roi digon o fanylion i 

alluogi'r Canolwr Meddygol i ddeall achos y farwolaeth. Dylai eich ateb ddangos os cafodd 

yr achos ei benderfynu gyda chymorth gan ffynonellau eraill, e.e. hanes y claf, 

gweithdrefnau llawdriniaeth neu dystion meddygol neu leyg. 

CWESTIYNAU 12 A 13: LLAWDRINIAETHAU 

27.     Dylech gyfeirio at unrhyw lawdriniaeth a allai fod wedi cwtogi bywyd yr ymadawedig 

er mwyn i grwner ei ystyried ac efallai ymchwilio iddo. 

Os na fuoch yn gofalu am yr ymadawedig nac wedi gweld corff yr ymadawedig ar ôl y 

farwolaeth dylech roi enw llawn a rhif Cyngor Meddygol Cyffredinol yr 

ymarferydd/ymarferwyr meddygol a wnaeth hynny. 

Dylech hefyd roi eich asesiad o’r nodiadau meddygol gyda sylw penodol i symptomau’r 

ymadawedig yn y cyfnod cyn eu marwolaeth.  

Dylech roi gwybod am unrhyw drafodaeth neu sgwrs arall yn gysylltiedig â marwolaeth yr 

ymadawedig a gawsoch â’r ymarferydd meddygol a welodd yr ymadawedig cyn y 

farwolaeth neu a oedd wedi gweld y corff. 

Os oes post-mortem ysbyty na wnaed dan gyfarwyddyd crwner (y cyfeirir atynt yn aml fel 

‘archwiliad post-mortem gyda chaniatâd) wedi’i gynnal dylech nodi hyn yma a datgan 

eich bod yn ymwybodol o’r canfyddiadau, cyn rhoi achos y farwolaeth yng Nghwestiwn 

11. 

CWESTIYNAU 14, 15 AC 16: Y RHAI HYNNY OEDD YN 

NYRSIO'R YMADAWEDIG NEU A OEDD YN BRESENNOL ADEG 

Y FARWOLAETH 

 

 

CWESTIYNAU 20 AC 21: CYFEIRIAD AT GRWNER / 

SWYDDFA'R CRWNER 

 

 

 

 

 

 

CWESTIWN 23: MEWNBLANIADAU 

30.     Mae rhai mewnblaniadau'n achosi risg difrifol i iechyd a diogelwch yn yr amlosgfa ac 

mae'n rhaid eu tynnu. Ceir rhestr o'r mewnblaniadau allai achosi problemau yn ystod 

amlosgiad yn Atodiad A. 

30. The medical referee must be able to contact the people you name in your form. 

Therefore, you must give full names and contact details, including an email address where 

it is known. 

Mae'n rhaid i chi sicrhau bod crwner yn cael clywed am unrhyw amgylchiadau amheus a 

ddaw i'ch sylw. Mae'n rhaid i chi hefyd roi gwybod i'r crwner os byddwch yn drwgdybio bod 

y farwolaeth yn annaturiol, yn dreisgar, yn sydyn heb achos neu fel arall sy’n ofynnol dan 

Reoliadau Hysbysu am Farwolaethau 2019 – gweler 

https://www.gov.uk/government/publications/notification-of-deaths-regulations-2019-

guidance.   

Mewn achosion lle’r ydych chi neu unrhyw ymarferydd meddygol arall wedi ymgynghori â 

chrwner, ond nad yw'r crwner yn ystyried bod angen iddo/iddi gyfranogi, dylech sicrhau bod 

hyn wedi’i gofnodi’n eglur yn ffurflen Amlosgi 4. 

Ffurflen Amlosgi 5 - Tystysgrif Feddygol 
Gadarnhaol  

 

 

Mae’r adran hon wedi’i dileu gan mai’r newid allweddol yn ystod y cyfnod hwn 

yw nad oes gofyniad am Ffurflen Amlosgi 5 

Llenwi ffurflenni yn y Gymraeg  

37. Mae Mesur y Gymraeg (Cymru) 2011 yn rhoi statws swyddogol i'r iaith Gymraeg 

yng Nghymru, yn darparu ar gyfer creu safonau ymddygiad mewn perthynas â defnyddio'r 

Gymraeg ac yn rhoi dyletswyddau ar gyrff penodol i gydymffurfio â’r safonau hynny.  

38. Mae Rheoliadau Amlosgi (Cymru a Lloegr) (Diwygiad) 2017 yn sicrhau bod 

darpariaeth i gyflwyno ffurflenni amlosgi yn y Gymraeg. 

Materion eraill 

Achos marwolaeth - "henaint" 

39.     Mae'r Swyddfa Gofrestru Gyffredinol yn cynghori y gellir derbyn "henaint" fel achos 

marwolaeth derbyniol ar dystysgrifau meddygol dan amgylchiadau penodol ac os yw'r 

ymadawedig yn hŷn nag 80 oed yn marw. Ond, mae'n annhebygol y bydd "henaint" ar ei 

ben ei hun yn achos marwolaeth derbyniol i bwrpasau amlosgi, oherwydd mae'n rhaid i'r 

canolwr meddygol deimlo'n fodlon bod achos y farwolaeth wedi'i benderfynu'n bendant. 

Rhoddir "henaint" yn aml fel achos marwolaeth lle mae'r ymadawedig wedi bod yn dioddef 

o nifer o gyflyrau sy'n arwain at farwolaeth ond mae wedi bod yn amhosibl penderfynu pa 

gyflwr penodol a arweiniodd at y farwolaeth. Nodwch os gwelwch yn dda na allwn gynnig 

arweiniad sylweddol ar unrhyw faterion clinigol oherwydd mae'r rhain yn y pen draw yn 

benderfyniadau y mae'n rhaid i chi eu gwneud. Fodd bynnag, dylech gofio bod angen i 

ganolwyr meddygol fod yn fodlon bod "henaint" yn achos marwolaeth priodol ymhob yn yr 

amgylchiadau. Ni ellir ei ddefnyddio lle nad yw achos y farwolaeth wedi'i "ganfod" yn 

bendant a dylid cyfeirio'r achosion hyn at grwner beth bynnag.  

Marwolaethau tramor 

40.     Pan fydd unigolyn yn marw dramor ac mae'r corff yn cael ei drosglwyddo i Gymru 

neu  

Loegr i gael ei amlosgi, mae'n annhebygol y byddwch mewn sefyllfa i lenwi ffurflen 

Amlosgi 4. Gallwch wneud cais am amlosgiad os yw'r crwner yn ardystio nad oes angen 

archwiliad post-mortem neu gwest ac yn cyflwyno ffurflen Amlosgi 6. Dylid cyfeirio 

ymholiadau am achosion o'r fath at grwner yr ardal lle mae'r corff yn gorwedd. 

Amlosgi darnau'r corff 

41.     Fel arfer, bydd amlosgi darnau corff a dynnwyd yn dilyn archwiliad post-mortem yn 

gofyn i batholegwyr yn unig ymwneud â’r mater. 

Gweddillion anhysbys 

42.     Mae'n hynod annhebygol y bydd ceisiadau am amlosgi gweddillion anhysbys yn 

codi heb i grwner ymwneud â'r mater. 

 



Arweiniad diwygiedig i ymarferwyr meddygol sy'n llenwi Ffurflen Amlosgi 4 mewn cyfnod o argyfwng 

17 

Gweddillion ffetws anhyfyw 

43.     Nid yw gweddillion ffetysau dan 24 wythnos oed yn atebol i ddarpariaethau'r 

Rheoliadau neu'r Ddeddf Amlosgi, er y bydd y mwyafrif o amlosgfeydd yn barod i amlosgi 

gweddillion o'r fath yn ôl eu disgresiwn. Ni ddylid llenwi ffurflen Amlosgi 4. 

Gwybodaeth bellach 

44.     Ni fwriedir i'r arweiniad hwn fod yn drwyadl a bydd adegau unigryw'n codi lle efallai y 

byddwch angen cymorth. Os byddwch eisiau unrhyw arweiniad neu wybodaeth nad yw 

wedi derbyn sylw yn y ddogfen hon, cysylltwch â'r tîm Polisi Ymholiadau, Crwneriaid, 

Claddu ac Amlosgi yn y Weinyddiaeth Gyfiawnder ar  coroners@justice.gsi.gov.uk 

Atodiad A – Mewnblaniadau gyda batris a 
mewnblaniadau eraill a allai beri 
problemau wrth amlosgi gweddillion 
dynol 

Rheoliaduron y Galon  

Diffribilwyr Cardiaidd Mewnblanedig (ICDs)  

Dyfeisiau therapi ailsyncroneiddio cardiaidd (CRTDs)  

Recordyddion dolen y gellir eu mewnblannu  

Dyfeisiau cymorth fentriglaidd (VADs): Dyfeisiau cymorth fentriglaidd chwith (LVADs), 

Dyfeisiau cymorth fentriglaidd dde (RVADs), neu ddyfeisiau cymorth deufentriglaidd 

BiVADs)  

Pympiau cyffuriau mewnblanadwy yn cynnwys pympiau intrathecal  

Niwroysgogwyr (yn cynnwys ar gyfer poen ac Ysgogiad Trydanol  

Gweithredol) Ysgogwyr tyfiant esgyrn  

Siyntiau rhaglenadwy hydroceffalws  

Hoelion Fixion  

Unrhyw fewnblaniad arall sydd wedi ei bweru gan fatri neu sydd wedi’i wasgeddu  

Mewnblaniadau ymbelydrol  

Triniaeth radiofferyllol (trwy bigiad) 

